
Вовед

Оваа книга е краток водич за исламот. Се состои од три поглавја.

Првото поглавје „Некои докази за вистинитоста на исламот“, кое дава одговор на некои важни прашања кои луѓето често пати ги поставуваат:

· Дали Куранот е Вистинската Божја Реч, објавена од Него?

· Дали Мухамед, нека е Божјиот мир над него, навистина е пратеник од Бога?

· Дали исламот навистина е религија од Бога?

Во ова поглавје, ќе бидат наведени шест вида на докази:

1. Научните чуда во Светиот Куран: Овој дел илустрирано дискутира  за некои најново докажани научни факти, споманти во Племенитиот Куран, кој што бил објавен пред четиринаесет векови.

2. Големиот предизвик да се напише едно поглавје слично на поглавјата од Куранот: Во Куранот, Бог го предизвикува човештвото да напишат барем едно поглавје, како поглавјата во Куранот. Уште откако бил објавен Куранот, пред четиринаесет векови, сè до денешен ден, никој не го прифатил овој предизвик, па дури и за најмалото поглавје од Куранот (поглавјето 108) кое што се состои од само десет зборови.
3. Библиските пророштва за доаѓањето на Мухамед, нека е Божјиот мир над него, Веровесникот на исламот: Во овој дел, содржани се и објаснети некои од библиските пророштва за доаѓањето на Веровесникот Мухамед.
4. Некои стихови од Куранот, во кои се споманти идни настани и предвидувања, кои подоцна се оствариле: Куранот спомнува некои настани кои подоцна се оствариле, на пример, победата на Византијците врз Персијците.
5. Чуда манифестирани од страна на Пратеникот Мухамед, нека е Божјиот мир над него: Многу чуда биле изведени од Пратеникот Мухамед. На овие чуда биле сведоци многу луѓе.
6. Едноставниот живот на Пратеникот Мухамед, нека е Божјиот мир над него: Овде е јасно објаснето дека Мухамед не бил лажен пратеник, кој прокламирал пратеништво со цел за да заработи материјални добра, углед и моќ.
Од овие шест видови на докази, заклучуваме дека:

· Куранот е навистина вистинската Божја Реч, објавена од Него.

· Мухамед, нека е Божјиот мир над него, е вистинскиот Божји пратеник.

· Исламот е вистинската религија од Бога.

Ако сакаме да дознаеме дали религијата е вистинита или лажна, не смееме да се потпреме врз нашите емоции, чувствата или традицијата. Напротив, треба да се потпреме врз нашиот разум и интелигенција. Кога Господ ги испраќал пратениците, Тој ги поддржувал со чуда и докази со кои тие докажувале дека се навистина пратеници испратени од Бога со што докажувале дека религијата која ја проповедале навистина е исправна.

Второто поглавје „Користа од исламот“, спомнува некои од придобивките за поединецот, кои ги нуди исламот, како што се:

1. Вратата кон Вечното уживање – Рајот

2. Спасение од Пеколот.

3. Вистинска среќа и внатрешен мир.

4. Простување за сите предходни гревови.

Третото поглавје, „Основни информации за исламот“, ни обезбедува основни информации за исламот, разработува некои недоразбирања во врска со него, и ни одговара на некои секојдневно поставувани прашања, како што се:

· Ставот на исламот за тероризмот!

· Статусот на жената во исламот!

Кои се петте столбови во исламот?


Постојат пет столбови во исламот кои представуваат основна рамка во муслиманскиот живот. Тука спаѓаат сведоштвото на верата, молитвата, постењето за време на месецот Рамазан, давањето зеќат (поддршка за сиромашните), и аџилакот во Мека барем еднаш во животот, за тие кои се во можност.

1. Сведочењето на верувањето:

Сведочењето на верувањето, е кажувањето со убеденост: „Ла илахе иллаллах, Мухамедун ресулуллах.“ Ова значи: „Не постои друго божество достојно за обожување освен Алах, и Мухамед е Алахов пратеник.“ Првиот дел, „Не постои друго божество достојно за обожување освен Алах,“ означува дека никој не заслужува де се обожува освен Бог, и дека Бог нема ниту син, ниту партнер или здруженик. Сведочењето на верувањето се нарекува шехадет, едноставна формула која што мора да се изговори со убедување, и кога се преминува во ислам (објаснето е на страница 52-53). сведочењето на верувањето е најбитниот столб во исламот.
2. Молитвата:

Муслиманите извршуваат пет молитви дневно. За секоја од нив да се изврши потребно е да се издвојат само неколку минути. Молитвата во исламот претставува директна врска помеѓу човекот и Бог. Не постои посредник помеѓу Бог и Неговите обожуватели.

Во молитвата, човекот чувствува внатрешна среќа, мир и удобност, и фактот дека Бог е задоволен со него или неа. Пратеникот Мухамед, рекол: „Билал, повикај ги луѓето на молитва, да се одмориме со неа.“
 Билал бил еден од придружниците на Мухамед, кој што бил задолжен да ги повикува муслиманите на молитва.

Молитвите се извршуваат в зори пред излезот на Сонцето, на пладне, помеѓу пладне и зајдисонце, по зајдисонце и час и половина по зајдисонце. Муслиманите можат да се молат секаде, како што се полињата, парковите, канцелариите, фабриките или универзитетите.

3. Давањето на зеќат (поддршка за сиромашните):

      Сите добра му припаѓаат на Бог, а богатството на луѓето само им е доверено. Вистинското значење на зборот „зеќат“ е „прочистување“ и „пораст“. Давањето зеќат значи да се даде специфичен процент на одредено богатство, на одредена група на луѓе кои имаат потреба за тоа. За да се достигне обврската за давање процент на златото, среброто, како и на готовите пари, потребно е преку целата година да се има богатство поголемо од вредноста на 85 грама злато, па дури тогаш да се одвојат 2,5% проценти за потребните. Нашиот имот се прочистува со давањето на мал дел од нашето богатство, на оние на кои што им е потребно, како што се прочистуваат и растенијата, со нивното кратење се воспоставува рамнотежа и ново растење.

Секој поединец може да даде онолку колку што посакува во добротворни цели како милостиња.

4. Постењето на месецот Рамазан:

      Секоја година, во месецот Рамазан
, сите муслимани постат од зори до зајдисонце, воздржувајќи се од храна, пиење како и сексуални односи.

Иако постот има голема корист за здравјето, наредено е пред сè  како метод за духовно самопрочистување. Со отстранување од себе си, на секаков овосветски комфор, дури и за кратко време, оној кој што пости сочувствува со гладните, како што си го подобрува и својот духовен живот.

5. Аџилакот во Мека

      Годишниот аџилак во Мека (Хаџ) е задолжително еднашка во животот, за оние кои се физички и финансиски во можност. 

Слика: Муслиманите се молат во храмот (харемот) во Мека. Во овој храм се наоѓа Ќаба (црната голема коцка на сликата) кон која муслманите се насочуваат во текот на молитвата. Ќаба е местото каде што се обожува Бог, и неа ја обновил Пратеникот Авраам со својот син Исмаил.

Секоја година околу два милиони луѓе, од сите страни на светот, одат во Мека. Иако во Мека секогаш е полно со посетители, годишниот аџилак се изведува во дванаесеттиот месец според исламскиот календар. Машките аџии носат специјална едноставна облека, со која се губат сите класни и културни разлики, и сите стојат еднакви пред Бога.

Ритуалите поврзани со аџилакот, ги вклучуваат: кружењето седум пати околу Ќаба, одењето помеѓу ридовите Сафа и Мерва, како што правела Хаџера во својата потрага за вода, потоа аџиите стојат сите заедно на планината Арефат
 и Го молат Бога за онаоа што сакаат и бараат прошка од Него. Овој ден нас многу нè потсетува на Судниот Ден.

Крајот на аџилакот го означува празникот Еид ал Ада (Курбан Бајрам), кој за верниците претставува вистински празник. Исто така, Еид ал Фитр (Рамазанскиот Бајрам) е празник кој го слават верниците по завршетокот на месецот Рамазан. Ова се двата празника во муслиманскииот календар. 

Исламот во Република Македонија

Исламот во Македонија се проширил околу 15. век со продорот на Османлиите на Балканот. Како главна државна религија бил сè до почетокот на 20. век, кога Османлиите се повлекуваат од ови простори, а со нив и поголемиот дел на муслиманското население од различни националности. 

По осамостојувањето на Република Македонија во 1991 година, бројот на муслиманите бил околу 25 % од вкупното население. Тие припаѓаат на сунитската група (Ехли суннет вел џемаат) која е мнозинство во светот и се карактеризира со следење на Куранот и традицијата на Пратеникот, а ја следат ханефиската правна школа – една од четирите попознати и признати меѓу муслиманите во светот. Организирани се и представени од Исламската Верска Заедница, во чиј што надзор е организирањето на верскиот живот на граѓаните, како и грижата за џамиите и останатите верски објекти и вакуфи, наследени од Османлиите. Муслиманите исто така се организирани и во други различни организации, како хуманитарни организации, студентски здруженија, младински форуми и издавачки куќи, а сè со цел подобрување и унапредување на образовната, моралната, културната и духовно-материјалната состојба на верниците.

Исламот е највеќе застапен кај Албанците, а потоа кај Турците, Бошњаците, Ромите и кај Македонците Муслимани,
 кои што традиционално се муслимани. Но, по падот на социјалистичкиот режим, на почетокот на деведесетите години, и по либерализацијата на верскиот живот и активности, се бележи бројка на преминување на традиционалните христијани Македонци во ислам. Како најбитен фактор за ова е тоа дека луѓето сфаќаат дека нацијата е наследна, а до верата се доаѓа со непристрасно и слободоумно истражување, спознавање и убедување. 

Муслиманите се со различни професии и дејности, како на пример: од политичари - заменици на владата, министри и пратеници, универзитетски и училишни професори, асистенти, студенти, доктори, доктори на науки од различни области, економисти, филозофи, новинари, службеници, трговци, работници, спортисти итн., и земаат активно учество во верскиот, културниот и општествено-политичкиот живот во земјава, допринесувајќи за нејзината стабилност и развој.

Човековите права и правдата во исламот

Исламот на секој поединец му дава многу човекови права. Следат само некои од човековите права кои исламот ги штити.

Животот и имотот на сите граѓани во исламската држава, се сметаат за свети, без оглед дали тој граѓанин е муслиман или не. Исламот исто така ја штити и честа. Во исламот навредувањето и исмевањето се не дозволени. Веровесникот Мухамед, нека е Божјиот мир над него, рекол: „Навистина, твојата крв, имот и чест се неповредливи.“

Расизмот не е дозволен во исламот, затоа што Куранот зборува за еднаквоста на луѓето, во следниот стих:

„О луѓе, Ние од едн маж и од една жена ве создаваме, и на народи и племиња ве делиме за да се запознавате. Најблагородниот кај Алах, секако, е најбогобојазниот. Алах, навистина, сè знае и не Му е скриено ништо.“
 (Куран, 49: 13)


Исламот забранува, одредени поединци или нации да се фаворизираат поради своето богатство, моќ или раса. Бог ги создал сите човечки суштества еднакви, кои помеѓу себе се разликуваат само во погледот на верувањето и побожноста. Мухамед, нека е Божјиот мир над него, рекол: „О луѓе! Вашиот Бог е 

Еден, и вашиот прататко е еден (Адам). Арапот не е подобар од не-Арапот и не-Арапот не е подобар од Арапот, и белецот
 не е подобар од црнецот, ниту пак црнецот е подобар од белецот, освен по побожноста.“


Еден од најголемите проблеми денес со кои се соочува човештвото е расизмот (и национализмот). Модерното општеството може и да испрати човек на месечината, но не може да ги спречи луѓето да се мразат и убиваат меѓу себе. Од првите денови, Мухамед, нека е Божјиот мир над него, јасно покажал како исламот може да направи расизмот (национализмот) да не се истакнува. Годишниот аџилак (хаџ) во Мека, покажува едно вистинско исламско братство на сите раси и нации, кога околу два милиони Муслимани од целиот свет доаѓаат во Мека да го извршат аџилакот.


Исламот е религија на праведноста. Во Куранот, Бог вели:


„Алах, ви заповеда одговорните служби да ги поверите на оние кои што се за нив достојни, и кога ќе им судите на луѓето да судите праведно.“  
(Куран, 4: 58)


„И бидете праведни! Алах, навистина ги сака оние кои судат праведно!“
(Куран, 49: 9)


Дури, треба да бидеме праведни и со оние кои ги мразиме, како што ни заповеда Бог:


„И омразата што спрема некои луѓе ја имате нека не ве наведе неправедни да бидете. Бидете праведни! Праведноста е поблиску до богобојазноста...“ 
(Куран, 5: 8)


Мухамед, нека е Божјиот мир над него, рекол: „Луѓе, внимавајте да не бидете неправедни, поради неправдата, на Судниот Ден ќе бидете во темница.“


И тие кои што не можеле да си ги добијат своите права (кои тие ги барале), на Судниот Ден ќе ги добијат назад, како што вели Пратеникот Мухамед: „На Судниот Ден ќе им се вратат правата на тие што им биле одземени (за тоа што биле оштетени)...“

� Забележано во Ебу Давуд 4985 и во Муснед Ахмед 22578.


� За повеќе информации за молитвата, погледнете ја книгата Намазот во исламот од група автори, а во издание на З.Г. Студентски Клуб, декември 2005.


�  Месецот Рамазан е деветтиот месец од Исламскиот календар (кој е лунарен а не соларен).


� Област која е одалечена 15 милји од Мека.


� Таканаречени Торбеши (заб. на прев.)


� Исламот и муслиманите во Р. Македонија, Географија на население, проф. д-р Мирјана Маџевиќ (Институт за географија - ПМФ).


� Забележано во Сахих Бухари 1739 и во Муснед Ахмед 2037.


�  Бојата на кожата во оваа изрека е само пример. Тоа ни означува дека во Исламот никој не е подобар од другиот поради својата боја, без оглед дали е белец, црвенокожец, црнец или некоја друга боја.


� Забележано во Муснед Ахмед 22978.


� Забележано во Сахих Бухари 2447 и во Муснед Ахмед 5798.


� Забележано во Сахих Муслим 2582 и во Муснед Ахмед 7163.





